
Բարեխնամողն Ասւոուած Իր լոյս հովսւնիին ներքև միշտ շէն ու պայ­
ծառ կը պահպանէ քրիստոսակսաոյց առաքելական Մայր Եկեղեցին դարեր 
շարունակ, որ նան. մեր օրերուն իր կենարար ւսռսւքելութիւնը կը շւպւունւսկէ 
ի Մայր Հայաստան և հայ սվփւռքի ամբողջ տարածքի վրայ, ի շինութիւն 
համայն մեր ազգի զաւակներուն հոգևոր ու ազգային կեանքին։

Այսօր անհուն է Մեր ուրախութիւնը որ Ձեր բոլորանուէր ջանքերով և 
մեծահոգի բարեպաշտ հայորդիներու բարոյական ու նիլթական առատաձեռն 
նուիրատուութեամբ, Գւսնատական հիւրընկալ քրիստոսասեր հոդի վրայ, կը 
բարձրանայ խւսչազարդ գմբեթը համայնքիդ, և Ձեր եկեղեցին իր դռները կլւ 
բանայ Ձեր ադօթքներով, իր սուրբ խորանէն միշտ բաշխելու համար Ձեզի 
բոլորիդ և Ձեր զաւակներուն, հոգւոյ մխիթարութիւն և շնորհներ երկնառաք։

Համայնքիդ այս յաջողութիւնը կը հանդիսանա) ճշմարիտ յաղթանակ մը 
Գանւստայի հիւրընկալ ու մարդասեր ժողովուրդի ծոցին մեջ։ Յաղթանակ մը, 
որ ճշմարիտ աւետիս մըն է նաև համայն մեր Եկեղեցիին և յատկապէս Մայր 
Աթոռ Սուրբ էջմիածնի համար։

Թող Տերը յաւէտ անսասան և լուսառատ պահպանէ Ձեր նորակառոյց 
եկեղեցին և անոր սուրբ կամարներէն Ձեր աղօթքները թող ուղիղ երկինք 
բարձրանան որպես խունկ անուշաբոյր։

Ամենայն Հայոց Սուրբ էջմիւսծնէն և Մեր սրտէն Ձեզի բոլորիդ Մեր սե­
րը, Մեր գնահատանքը, Մեր քաջալերանքը և Մեր օրհնութիւնը։

«Գոհացարուք յամենայն ժամ ի վերայ ամենայնի, յանուն Տեսան մերոյ 
Յիսուսի Քրիստոսի և հնազանդ լերուք միմեանց երկիւղիւն Քրիստոսի», ել 
«Այսուհետև զօրացսւրուք Տերամբ և կարողութեաւէբ ւլօրութեան նորա». (Ե– 
փես. Ե. 20— 22, Զ . 10) ամեն։

